
ওরে জাদু ধন এইকিনা নারি জার ঘরে থাকে।

সোনার বাউন্কে কামাই করে রন্নে না আটে॥

আরো একনা নারির কথা শোনেক মন দিয়া।

ইহাক ভাবিয়া সন্ন্যাস হও বৈদেশ নাগিয়া॥

চিন্তিনি নারির জাদু চিন্তাজুত মতি।৩৪৫

দন ঝকড়ায় না ছাড়ে সামির ভকতি॥

পঞ্চ নোটা গঙ্গার জলে সামিকে ছিনায়।

ঘরে আছে পাচ কাপড়া সোআমিক পরায়॥

আগ্গল কলসের অন্ন সোআমিক ভুঞ্জায়॥

খাএয়া নএয়া প্রানপতি জে ছাড়ে পাতে।৩৫০

শ্যাষ কালে চিন্তিনি নারি বাটিয়া খায় তাকে॥

সন্ধ্য। কালে চিন্তিনি নারি দ্যায় তৈলের পঞ্চ বাতি।

রতিতের সেবা জানে গুরুর ভকতি॥

এইকিনা নারি জার গৃহে থাকে।

থাক পরে লবি[১] তারে লক্খি ডাকিয়া পুছে॥৩৫৫

যে বাড়ির গিত্তানি হৈয়া সন্দায় বানে বাড়া।

বাশের তলে কান্দে লক্খি না জায় হাবাতিপাড়া॥

জখন ডাহিনি মএনা বধুর প্রবোধ দিল।

করদস্ত হৈয়া রাজা বলিতে নাগিল॥

রাজা বল’তেছে—শুন মা জননি লক্খি রাই।৩৬০

সন্ন্যাস জাবার বল মা সন্ন্যাসি হৈয়া জাই॥

পুত্র হৈয়া একটা কথা মা তোমায় আগে কই।

ইহাতে যদি গালি পাড় পিতার দোহাই॥

চারি চকরি পুকুর খানি মা মধ্যে ঝলমল।

কোন বিরিখের বোটা আমি মা কোন বিরিখের ফল॥[২]৩৬৫







	↑ পাঠান্তর—‘পরিলবি তাকে।’

	↑ পাঠান্তর—




চক্চকা পুকর খানি মধ্যে ঝলমল!

কোন্ বিরিকের বোটা আমরা কোন বিরিকের ফল॥

